
Gauramukhamunikritam Shri Krishnanarayana Stotram

கௌ³ரமுக²முநிக்ரு’தம் ஶ்ரீக்ரு’ஷ்ணநாராயணஸ்தோத்ரம்

நமஸ்தே ஶ்ரீக்ரு’ஷ்ணநாராயணாயாக்ஷரதா⁴மிநே ।
நமஸ்தே சாத்³யரூபாய வீணாத்⁴ரு’க் த்³விபு⁴ஜாய ச ॥ 26॥
ஶங்க²சக்ராந்விதலக்ஷ்மீபதயேऽர்த²த்⁴ரு’கே³ நம: ।
ஸர்வப்ரதா³ய தி³வ்யாய ப⁴க்தகோ³ப்த்ரே ச தே நம:॥ 27॥
பஞ்சபூ⁴தஸ்தி²தாயாऽத்ர ஹ்ரு’த³யஸ்தா²ய தே நம: ।
ஆபூரகாய ஸர்வேஷாமக்ஷயாய ச தே நம:॥ 28॥
ப்³ரஹ்மவ்ரதத⁴ராயாऽப்³தௌ⁴ ஶேஷஸ்தா²ய ச தே நம: ।
த்வத்தோ பூ⁴தமித³ம் ஸர்வம் ஸர்வதா³த்ரே ச தே நம:॥ 29॥
த்வத்தோ யஜ்ஞஸ்ததா²ஹவ்யம் கவ்யம் போ⁴ஜ்யம் ச வாரி ச ।
ஸர்வம் சாஸ்தி ஶரீரம் தே தஸ்மை போ⁴ஜ்யம் ப்ரதே³ஹி வை ॥ 30॥
மமாऽத்ர ஶ்ரீக்ரு’ஷ்ணநாராயண ராஜா ஹி து³ர்ஜய: ।
ஆக³தோऽப்⁴யாக³தஸ்தஸ்ய சாதித்²யம் குரு மாத⁴வ ॥ 31॥
அஹம் ச தவ தா³ஸோऽஸ்மி குருஷ்வந்நாதி³ஸஞ்சயம் ।
யம் யம் ஸ்ப்ரு’ஶாமி ஹஸ்தேந யம் ச பஶ்யாமி சக்ஷுஷா ॥ 32॥
காஷ்ட²ம் வா த்ரு’ணகந்த³ம் வா தத்தத³ந்நம் சதுர்வித⁴ம் ।
ததா² பேயம் ஜலம் மிஷ்டம் து³க்³த⁴ம் த³தி⁴ க்⁴ரு’தாதி³கம் ॥ 33॥
தத்ஸர்வம் ஸித்³த்⁴யதாம் மஹ்யம் யத்³த்⁴யாதம் மநஸா மயா ।
தவைவ து ப்ரதாபேந ப⁴வேதா³தித்²யமச்யுத ॥ 34॥
இதி ஶ்ரீலக்ஷ்மீநாராயணீயஸம்ஹிதாயாம் ப்ரத²மே க்ரு’தயுக³ஸந்தாநே 532-

அத்⁴யாயாந்தர்க³தம்
கௌ³ரமுக²முநிக்ரு’தம் ஶ்ரீக்ரு’ஷ்ணநாராயணஸ்தோத்ரம் ஸம்பூர்ணம் ।
லக்ஷ்மீநாராயணீயஸம்ஹிதா । க²ண்ட³ 1। அத்⁴யாய 532/26-34॥

